MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 8

Il-Ġimgħa, 30 ta’ Awwissu 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fid-9:08a.m.

L‑Onor. Jason Azzopardi ippresjeda.


PREŻENTI

Is‑Segretarju Parlamentari għall‑Ġustizzja, l‑Onor. Owen Bonnici, l‑Onor. Chris Agius, l‑Onor. Luciano Busuttil (sostitut), l‑Onor. Justyne Caruana, l‑Onor. Kristy Debono u l‑Onor. Beppe Fenech Adami (sostitut) kienu preżenti.


TALBA

L-Iskrivana tal-Kumitat qalet it-talba.


MINUTI 

Fuq suġġeriment tal-Onor. Owen Bonnici, il-Kumitat qabel li wara l-paragrafu li hemm fit-tieni paġna li jispiċċa bil-kliem “permezz tal-konsulent legali tiegħu” għandu jiżdied dan il-paragrafu:

“Il-Membri tan-naħa tal-Gvern sostnew li l-Uffiċċju tal-Awditur Ġenerali huwa wieħed li jgħin lil dan il-Kumitat sabiex jiġu pprovduti l-fatti kollha u mhux biex jixhed fis-sens dejjaq tal-kelma.”.

U fuq suġġeriment taċ-Chairman, il-Kumitat qabel li għandu jiżdied dan il-paragrafu eżatt wara l-paragrafu ssuġġerit mill-Onor. Owen Bonnici:

“Iċ-Chairman irrikkmanda li huwa kien ikkonsulta ruħu ma’ Mr Speaker fuq il-leġittimità tat-talba għal konfront bejn testimonjanza diverġenti u Mr Speaker infurmah, fil-preżenza tal-Iskrivan tal-Kamra, li tali talba tkun leġittima u mhux prekluża mill-Istanding Orders jew mir-regolamenti viġenti ta’ dan il-Kumitat.”.
 

PERMESS LILL‑MEDIA

Il‑President informa lill‑Kumitat li kien hemm membri tal‑media li wrew ix‑xewqa li jieħdu xi ritratti u filmati tal‑ewwel parti tal‑laqgħa u meta staqsa jekk kienx hemm xi oġġezzjonijiet ħadd mill-Membri ma oġġezzjona.  Għalhekk il-media preżenti ġew mistiedna jidħlu fil-Kamra tal-Kumitat.  

Iċ-Chairman fakkar lill-Kumitat li kien irċeva s-segwenti dokumenti mill-Enemalta Corporation bħala risposta għal dak li kien ġie mitlub mill-istess Kumitat fil-laqgħa preċedenti:

Dok. 7 – Kopja tal-Petroleum Procurement Policy; u

Dok. 8 – Kopja tal-Fuel Procurement Policy oriġinali u kif l-emendi kollha li kien hemm għaliha, kif ukoll informazzjoni bil-miktub għad-domandi tal-Membri tal-Kumitat.

Kopja ta’ dawn id-dokumenti kienu diġà ġew ċirkolati lill-Membri tal-Kumitat. 


RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Il-Kumitat sejjaħ lis-Sur Anthony C. Mifsud, Awditur Ġenerali, sabiex jirrispondi għad-domandi tal-Membri dwar l-istess rapport.  L-Awditur Ġenerali kien assistit mis-Sur Charles Deguara, Deputat Awditur Ġenerali u mis-Sinj. Krystle  Vella, Principal Auditor (Performance Audit) fl-NAO.

Is-Sinj. Krystle Vella ingħatat il-ġurament qabel bdiet tirrispondi għad-domandi tal-Membri tal-Kumitat.

Waqt id-diskussjoni l-Uffiċċju Nazzjonali tal-Verifika ppreżenta dawn id-dokumenti:

Dok. 9 – Minuti  tal-Laqgħa tal-Fuel Procurement Committee li saret fid-19 ta’ Jannar 2011.

Fil-11.37a.m. il-Kumitat kien sospiż u rriżuma tmien minuti wara.

L-Uffiċċju Nazzjonali tal-Verifika ġie mitlub sabiex jipprovdi lill-Kumitat:

· Informazzjoni dwar min kien iċ-Chairman, Chief Executive Officer u Chief Financial Officer tal-Enemalta Corporation bejn Jannar 2008 u Marzu 2012, il-perjodu li qed jirriferi għalih ir-rapport fit-tabella 23 li hemm f’paġna 149. (fuq talba tal-Onor. Jason Azzopardi);

· Id-data ta’ meta kien hemm il-low stock level li hemm riferenza għalih f’paragrafu 2.4.11 f’paġna 106 tar-rapport, mingħand min kien inxtara ż-żejt oriġinarjament u l-prezz li bih inxtara (fuq talba tal-Onor. Justyne Caruana);

· Fiż-żewġ każijiet li hemm imsemmija f’paragrafu 2.4.50 f’paġna 119 tar-rapport, meta kien inxtara ż-żejt u mingħand min (fuq talba tal-Onor. Justyne Caruana).

L-Onor. Owen Bonnici għamel dikjarazzjoni li kemm ilu Membru tal-PAC hu qatt ma kien kellem lis-Sur Tarcisio Mifsud u għalkemm kienet waslitlu talba biex jiltaqa’ miegħu, hu kien irrifjuta li jagħmel dan. 

Fis-1:29 p.m. iċ-Chairman aġġorna l‑Kumitat għal nhar it-Tlieta, 10 ta’ Settembru 2013 fl-4:00p.m. b’din l‑aġenda:

1. Minuti; u 

2. Rapport tal‑Awditur Ġenerali – An Analysis of the Effectiveness of the Enemalta Corporation’s Fuel Procurement (Kont.)

Bix-xhieda jkunu:  L-Inġinier Alex Tranter, is-Sur Edmund Gatt Baldacchino, is-Sur Pippo Pandolfino, l-Inġinier Philip Borg u s-Sinj. Janice Mercieca.

